
നക്ഷത്രചിഹ്നമിട്ട ചോദ്യം നം. 350 01-07-2024 - ൽ മറുപടിയ്ക്

വ്യവസായ മേഖലയിലെ വിദ്യാര്‍ത്ഥി പങ്കാളിത്തം

ചോദ്യം ഉത്തരം

ശ്രീ. പി. വി. അൻവർ,
ശ്രീ. എ. സി. മൊയ്‌തീൻ ,

ശ്രീ എം എസ് അരുൺ കുമാര്‍,
ശ്രീ. പി. നന്ദകുമാര്‍

ശ്രീ. പി. രാജീവ്
(നിയമം, വ്യവസായം, കയർ വകുപ്പ് മന്ത്രി)

(എ) സംസ്ഥാനത്തെ വ്യാവസായിക മേഖലയിലുണ്ടായ
മുന്നേറ്റത്തിന്റെ ഗുണഫലങ്ങള്‍ വിദ്യാര്‍ത്ഥി

സമൂഹത്തിനും ലഭ്യമാക്കുന്നതിനായി നടപ്പാക്കുന്ന
പദ്ധതികള്‍ എന്തെല്ലാമാണെന്ന് അറിയിക്കുമോ;

(എ)                                     എഞ്ചിനീയറിങ് കോളേജുകൾ,
പോളിടെക്‌നി ക്കുകൾ ഉൾപ്പെടെയുള്ള വിദ്യാഭ്യാസ
സ്ഥാപനങ്ങളിൽ സംരംഭകത്വ വികസന ക്ലബ്ബുകൾ
ആരംഭിക്കുന്നതിനും പ്രസ്തുത ക്ലബ്ബുകൾക്ക് സംരംഭകത്വ
പരിശീലനം നൽകുന്നതിനും ജില്ലാ വ്യവസായ കേന്ദ്രം
വഴി നിലവിൽ സംവിധാനമുണ്ട്. ബന്ധപ്പെട്ട

വ്യവസായ വികസന ഓഫീസർമാർ വഴി ക്ലബ്ബുകൾക്ക്
ആവശ്യമായ മാർഗ നിർദ്ദേശങ്ങൾ

നൽകിവരുന്നുണ്ട്. സംസ്ഥാനത്തു നിലവിൽ

ഏകദേശം 850 വിദ്യാഭ്യാസ സ്ഥാപനങ്ങളിൽ

സംരംഭകത്വ വികസന ക്ലബ്ബുകൾ

പ്രവർത്തിക്കുന്നുണ്ട്.   സംരംഭകത്വ വികസന

ക്ലബ്ബുകൾ ആരംഭിക്കുന്നതിനും അവയ്ക്ക് സംരംഭക
വികസന പരിപാടികൾ സംഘടിപ്പിക്കുന്നതിനുള്ള

സാമ്പത്തികസഹായം ജില്ലാവ്യവസായ കേന്ദ്രങ്ങള്‍
വഴി നല്കുകയും ചെയ്തു വരുന്നു. ഒരു സാമ്പത്തിക

വര്‍ഷം 20,000 രൂപയാണ് ഒരു ED ക്ലബ്ബിനു
സാമ്പത്തിക സഹായമായി നിലവില്‍ നല്‍കി

വരുന്നത്. സംരംഭകത്വ വികസനവുമായി ബന്ധപ്പെട്ട

മാര്‍ഗ്ഗനിര്‍ദ്ദേശങ്ങളും പരിശീലനങ്ങളും

നല്‍കുന്നതിനായാണ് ഈ തുക വിനിയോഗിക്കുന്നത്.

               സാങ്കേതിക സർവ്വകലാശാലയുമായി
സംയോജിച്ച് സംരംഭകർക്ക് സാങ്കേതിക സഹായം
നൽകുന്നതിനായി പുതിയ ഒരു പദ്ധതി കഴിഞ്ഞ
സാമ്പത്തിക വർഷം മുതൽ നടപ്പിലാക്കുന്നുണ്ട്.
ഇതനുസരിച്ച് സംരംഭങ്ങളിലെ

സാങ്കേതികതലത്തിലും മാനേജ്‌മെന്റ് തലത്തിലും

പരിഹരിക്കേണ്ട വിഷയങ്ങൾ കണ്ടെത്തി അവ

സാങ്കേതിക സർവകലാശാല വഴി പ്രൊഫഷണൽ
വിദ്യാർത്ഥികൾക്ക് ഇന്റേൺഷിപ് ആയി നൽകുകയും

അവ പരിഹരിക്കുന്നതിനുള്ള നടപടി

ഇന്റേൺഷിപ്പിന്റെ ഭാഗമായി സ്വീകരിക്കുന്നതുമാണ്.

        വ്യവസായ ആവശ്യത്തിനായി സ്ഥല

ലഭ്യതയുടെ   കുറവ് പരിഹരിക്കുന്നതിനായും

  സംസ്ഥാനത്തുടനീളമുള്ള ഉന്നത വിദ്യാഭ്യാസ

സ്ഥാപനങ്ങളുടെ അധീനതയിലുള്ള ലഭ്യമായ

അനുയോജ്യമായ ഭൂമി     ഉപയുക്തമാക്കി ക്യാമ്പസ്‌
വ്യവസായ പാർക്കുകൾ ആരംഭിക്കുന്നതു വഴി

വിദ്യാർത്ഥി സമൂഹത്തിൽ വ്യവസായ സംരംഭകത്വം
വളർത്താനും, വ്യവസായ സ്ഥാപനങ്ങളും

വിദ്യാഭ്യാസ സ്ഥാപനങ്ങളും തമ്മിലുള്ള ബന്ധം

ശക്തിപ്പെടുത്താനും കഴിയുന്നതാണെന്നുള്ള

വിലയിരുത്തലിന്റെ അടിസ്ഥാനത്തിൽ സർക്കാർ
ആവിഷ്ക്കരിച്ചിരി ക്കുന്ന നവീന പദ്ധതിയാണ്‌ ക്യാമ്പസ്‌
ഇൻഡസ്‌ട്രിയൽ പാർക്ക്‌ പദ്ധതി. പ്രസ്തുത

പദ്ധതിയുടെ മാര്‍ഗ്ഗരേഖ നിലവില്‍ വന്നിട്ടുണ്ട്.
വിദ്യാഭ്യാസ സ്ഥാപനങ്ങളിൽ നടക്കുന്ന ഗവേഷണ
പ്രവർത്തനങ്ങളിലൂടെ പുതിയതായി കണ്ടെത്തുന്ന

ഉത്പന്നങ്ങളുടെ വ്യാവസായിക ഉത്‌പാദനം
വേഗത്തിൽ ആരംഭിക്കുന്നതിനുള്ള ഒരു സംവിധാനം
ഇതിലൂടെ ആവിഷ്ക്കരിക്കുന്നതിന് കഴിയുന്നതാണ്‌.  

      വ്യാവസായിക മേഖലയിലെയും വിദ്യാര്‍ത്ഥി

കളെയും ബന്ധിപ്പിക്കുന്നതിന് ഇന്‍ഡസ്ടി ഓണ്‍

കാംപസ് എന്ന പദ്ധതി കേരള സ്റ്റാര്‍ട്ടപ്പ് മിഷന്‍
ആരംഭിച്ചിട്ടുണ്ട്. 

         കൊട്ടാരക്കര IHRD കോളേജ് ഓഫ്
എഞ്ചിനീയറിംഗില്‍ ലഭ്യമായിരുന്ന കെട്ടിടം Zoho
Corporation Pvt. Ltd-ന്റെ ഗവേഷണ വികസന
സെന്റര്‍ ആരംഭിക്കുന്നതിനായി സജ്ജീകരിച്ചത്

കേരള സ്റ്റാര്‍ട്ടപ്പ് മിഷനാണ്.

(ബി) വ്യവസായ സ്ഥാപനങ്ങള്‍ക്ക് സാങ്കേതിക സഹായം
ലഭ്യമാക്കുന്നതിന് വിദ്യാര്‍ത്ഥികളുടെ പങ്കാളിത്തം

ഉറപ്പുവരുത്തുന്നതിനായി പദ്ധതി
തയ്യാറാക്കിയിട്ടുണ്ടോ; എങ്കില്‍ വിശദമാക്കുമോ;

(ബി) ഉണ്ട്.

   സാങ്കേതിക സർവ്വകലാശാലയുമായി സംയോജിച്ച്
സംരംഭകർക്ക് സാങ്കേതിക സഹായം

നൽകുന്നതിനായി പുതിയ ഒരു പദ്ധതി

നടപ്പിലാക്കുന്നുണ്ട്. ഇതനുസരിച്ച് സംരംഭങ്ങളിലെ
സാങ്കേതികതലത്തിലും മാനേജ്‌മെന്റ് തലത്തിലും

പരിഹരിക്കേണ്ട വിഷയങ്ങൾ കണ്ടെത്തി അവ

സാങ്കേതിക സർവകലാശാല വഴി പ്രൊഫഷണൽ
വിദ്യാർത്ഥികൾക്ക് ഇന്റേൺഷിപ് ആയി നൽകുകയും
അവ പരിഹരിക്കുന്നതിനുള്ള നടപടി

ഇന്റേൺഷിപ്പിന്റെ ഭാഗമായി സ്വീകരിക്കുന്നതുമാണ്.

            ഗുണമേന്മയും ഉൽപാദനക്ഷമതയും
മെച്ചപ്പെടുത്തുക, യന്ത്രവൽക്കരണം വർദ്ധിപ്പിക്കുക,
പാരമ്പര്യേതര ഊർജ്ജ സ്രോതസ്സുകൾ

സ്വീകരിക്കുക, മലിനീകരണം ലഘൂകരിക്കുക തുടങ്ങിയ
മേഖലകളിൽ വ്യവസായം അഭിമുഖീകരിക്കുന്ന

പ്രശ്നങ്ങൾക്ക് സാങ്കേതിക പരിഹാരങ്ങൾ

നൽകുന്നതിനുള്ള ഗവേഷണം നടത്തുന്നതിന്

വിദ്യാർത്ഥികൾക്ക് ഈ പദ്ധതിയിലൂടെ ഗ്രാന്റ്

നൽകുന്നു.

         വ്യവസായ ആവശ്യത്തിനായി സ്ഥല ദൗര്‍ലഭ്യം
പരിഹരിക്കുന്നതിനായും   സംസ്ഥാനത്തുടനീളമുള്ള

ഉന്നത വിദ്യാഭ്യാസ സ്ഥാപനങ്ങളുടെ

അധീനതയിലുള്ള അനുയോജ്യമായ അധിക ഭൂമി   
ഉപയുക്തമാക്കി ക്യാമ്പസ്‌ വ്യവസായ പാർക്കുകൾ
ആരംഭിക്കുന്നതു വഴി വിദ്യാർത്ഥി സമൂഹത്തിൽ

വ്യവസായ സംരംഭകത്വം വളർത്താനും, വ്യവസായ
സ്ഥാപനങ്ങളും വിദ്യാഭ്യാസ സ്ഥാപനങ്ങളും

തമ്മിലുള്ള ബന്ധം ശക്തിപ്പെടുത്താനും

കഴിയുന്നതാണെന്നുള്ള വിലയിരുത്തലിന്റെ

അടിസ്ഥാനത്തിൽ സർക്കാർ ആവിഷ്ക്കരിച്ചിരിക്കുന്ന

നവീന പദ്ധതിയാണ്‌ ക്യാമ്പസ്‌ ഇൻഡസ്‌ട്രിയൽ
പാർക്ക്‌ പദ്ധതി. പ്രസ്തുത പദ്ധതിയുടെ മാര്‍ഗ്ഗരേഖ
നിലവില്‍ വന്നിട്ടുണ്ട്.

(സി) സാങ്കേതിക മേഖലയില്‍ മികവ് പുലര്‍ത്തുന്ന
വിദ്യാര്‍ത്ഥികള്‍ക്കായി ഇന്റേണ്‍ഷിപ്പ് നടപ്പാക്കുന്നത്
പരിഗണനയിലുണ്ടോ; വെളിപ്പെടുത്തുമോ?

(സി)       ഉണ്ട്. വ്യാവസായിക പ്രവർത്തനത്തെ

ബാധിക്കുന്ന പ്രശ്നങ്ങൾക്ക് പരിഹാരങ്ങൾ

കണ്ടെത്തുന്നതിനും നിർമ്മാണ മേഖലയിലെ

നവീകരണത്തെ പ്രോത്സാഹിപ്പി ക്കുന്നതിനും

സാങ്കേതിക കണ്ടുപിടുത്തങ്ങൾ വികസിപ്പിക്കു ന്നതിലും
പ്രയോജനപ്പെടുത്തുന്നതിലും ഏർപ്പെട്ടിരിക്കുന്ന

വിദ്യാർത്ഥികൾക്ക് ഗ്രാന്റ് മുഖേന സഹായം

നൽകുന്നതിനുള്ള പദ്ധതി വിഭാവനം ചെയ്തിട്ടുണ്ട്.

സഹായത്തിന്റെ മാതൃക ഇപ്രകാരമാണ്.

   ഗവേഷണ പരിപാടിയിൽ ഏർപ്പെട്ടിരിക്കുന്ന ഓരോ
വിദ്യാർത്ഥിക്കും 2023-24 സാമ്പത്തിക വർഷത്തിൽ

പരമാവധി 6 മാസത്തേക്ക് പ്രതിമാസം 10,000 രൂപ
ഗ്രാന്റ് നൽകും.

   വിദ്യാഭ്യാസ സ്ഥാപനങ്ങളിൽ നടക്കുന്ന ഗവേഷണ
പ്രവർത്തനങ്ങളിലൂടെ പുതിയതായി കണ്ടെത്തുന്ന

ഉല്പന്നങ്ങളുടെ   വ്യാവസായിക ഉത്പാദനം

വേഗത്തിൽ  ആരംഭിക്കുന്നതിനുള്ള ഒരു സംവിധാനം
ക്യാമ്പസ്‌ ഇൻഡസ്‌ട്രിയൽ പാർക്ക്‌ പദ്ധതിയിലൂടെ
ആവിഷ്കരിക്കുന്നതിന് കഴിയുന്നതാണ്.     ക്യാമ്പസ്
പാർക്ക് ഭൂമിയുടെ ഉടമസ്ഥതയുള്ള വിദ്യാഭ്യാസ

സ്ഥാപനത്തിലെ trade/branch/core subject
എന്നിവയുമായി ബന്ധമുള്ളവയ്ക്ക് മുൻഗണന

ഉണ്ടാകും.  

      കേരള സ്റ്റാര്‍ട്ടപ്പ് മിഷനില്‍ സാങ്കേതിക
മേഖലയിലെ വിദ്യാര്‍ത്ഥികള്‍ക്ക് അക്കാദമിക്

ഇന്റേണ്‍ഷിപ്പ് നല്‍കുന്ന പദ്ധതി നിലവിലുണ്ട്. 59
വിദ്യാര്‍ത്ഥികള്‍ ഇതിനോടകം ഇന്റേണ്‍ഷിപ്പിന്

ചേരുകയും അതില്‍ 26 പേരുടെ ഇന്റേണ്‍ഷിപ്പ്
തുടര്‍ന്നു വരികയുമാണ്.

സെക്ഷൻ ഓഫീസർ

